1.- A CONXUNTURA 1 POLITICA
1.1.- Avaliacién dos resultados electorais das Autonémicas de 2009 e conclusiéns.

As eleccidns non son o Unico termémetro para medir a temperatura da nosa sociedade mais si
proporcionan unha informacion relevante a respecto da evolucion do estado de opinién dos
distintos segmentos sociais e da capacidade das forzas politicas para sintonizar cos desexos e
apreciacions presentes no tecido social. Certamente, non fomos quen de analizar adecuadamente
as perdas rexistradas pola nosa organizacion no 2001 (49.000 votos e 1 deputado) e no 2005
(34.000 votos e 4 deputados) para cofiecer os motivos singulares que explicaban a transferencia
dese volume de votantes. A perda de algo mais de 41.000 votos e 1 deputado no 2009, ficando
nos 270.000 apoios, obrigan a unha analise demorada. Debe terse en conta ademais que 0s
resultados electorais das autondmicas 2009 producense despois da chegada do nacionalismo &
Xunta por primeira vez na historia, polo cal na avaliacién dos resultados electorais debe incluirse
tamén o da propia accién de goberno desenvolvida polo BNG.

Os resultados electorais son obxectivamente negativos para o BNG, supofiendo un fracaso
respecto dos obxectivos marcados, tanto no que ten a ver coa perda de apoios como no relativo
ao retorno do PP ao Gaoberno. Asi, o0 nacionalismo non consegue tirar réditos positivos da sta
primeira experiencia no Goberno galego. A nosa presenza no mesmo puido, nalgin aspecto,
desfigurar a nosa imaxe diante dalguns sectores dinamicos e transformadores mais tamén é certo
gue evidenciou a nosa vontade de tomar decisiéns orientadas estratexicamente cara un cambio
real na Galiza. A esto uniuse algunha incogruencia do noso discurso nacionalista e transformador
cuestién que produciu confusidn nos destinatarios das mensaxes e, ao cabo, incomunicacién coas
clases e sectores sociais aos que se dirixe o discurso do BNG.

Pddese afirmar que o PP logrou mobilizar a maioria do seu electorado potencial a través dunha
campafa con forte implicacién de medios estatais e concibida como o primeiro paso para a
conquista da Moncloa. A chave do seu éxito estribou na desmobilizacion dos votantes do PSOE e,
sobre todo, do BNG a través dunha campafa demagoxica e, valoracions éticas a parte, eficaz en
lifa co que vén sendo a sUa estratexia desde a perda do goberno espafol en 2004: utilizacién dos
seus potentes instrumentos mediaticos para criar axenda e, sobre todo, elementos
deposicionamiento social cargados de potencialidade mobilizadora.

Mais unha tal campafa non teria producido a perda de apoios para o BNG de non concorreren
outras circunstancias que cumpre analisar demorada e rigorosamente, a fin de tirar conclusiéns
operativas perante a nova situacién que o nacionalismo vai ter que enfrontar nos préximos anos.
Atal fin é preciso ter presente 0s seguintes factores:

a) Fraxilidade do nacionalismo, tanto no plano organizativo como no referente & vulnerabilidade
ideoldxica da sua base electoral: Ao BNG fixolle mais dano a falsa percepcion instalada polo PP e
alguns medios de comunicacién de que practicamos politicas de imposicion idiomatica que o feito
de que os avances en materia de normalizacion linguistica que houbo nesta lexislatura fosen moi
cativos. Tamén callou a percepciéon nalgins sectores de que “os do BNG son iguais que 0s outros”
e na desafeccién que isto conlevou, influiron mais as campafias de desprestixio dalgins medios
(precisamente provocadas por non ter actuado “como 0s outros”) que aos erros propios, sen
duabida cometidos.

b) Avanzo do proceso espafiolizador, nomeadamente nos &mbitos urbanos, 1 co amparo de
importantes poderes econdmicos e mediaticos, baixo a cobertura ideoldxico-politica do Partido
Popular e cunha campafa electoral -e precampafia- absolutamente agresiva co nacionalismo.

c¢) Crise do modelo neoliberal, cun impacto tremendo en amplos sectores da cidadania, con
importantes repercusiéns sociais na Galiza, que leva a unha parte da sociedade a non acreditar
nas alternativas politicas e si a entender as proclamas populistas como solucion aos seus
problemas.



Nesta contexto 0 BNG non foi capaz de conseguir facer chegar as suas alternativas a unha
maioria da sociedade e que se visualizase asi un proxecto alternativo e atrainte.

d) Fracasamos na tarefa de ampliar a nosa base electoral nalguns dos territorios sociais
hexemonizados tradicionalmente polo PP sen perder, ao mesmo tempo, 0 apoio de sectores que
conformaban habitualmente o noso electorado. Ademais de sobrevalorar as nosas posibilidades de
sintonia con aqueles votantes que se vifian mostrando mais proclives a dar o seu respaldo aos
partidos do goberno por riba doutras consideracioéns, non acertamos a desefiar un conxunto de
medidas, explicacions e interlocucions que permitiran dar satisfaccion aos segmentos que
demandaban un cambio fondo e rapido nos contidos e nas formas de facer politica dende a Xunta.

e) Dentro dunha accién de goberno —nas areas nacionalistas- globalmente positiva para o pais,
mesmo con actuacions estruturais de singular dimensién politica e social, déronse desacertos
importantes, que provocaron desmotivacion en sectores tradicionalmente afins ao BNG, que tefie a
ver con actitudes incorrectas na transmision de determinadas medidas, co exceso de apariencia
continuista fronte ao contido, ou con desaxustes na relacion entre o BNG no Goberno, o BNG na
organizacion, e o BNG na sociedade.

f) Dialéctica politica intragoberno fundamentada na intencion do PSOE de fagocitar e anular ao
BNG. Foi posibel, contodo, marcar un espazo propio nacionalista socialmente visibel, mais cunha
percepcién social, alimentada polo PP, de division gubernamental.

g) Desacertada politica de relacién cos meios de comunicacion, publicos e privados.
1.2. A espafiolizacion do marco politico: recentralizacion e ideoloxia antinacionalista.

Desde o Goberno espariol, moitos medios de comunicacion, forzas politicas de ambito estatal, ou
grandes corporaciéns econdmicas colaboran de xeito desinhibido na negacién de dereitos
democraticos na Galiza, como os lingiisticos. Non so se ataca o nacionalismo como unha opcion
electoral mais, sendn como a expresion politica da vontade libre do pobo galego. En realidade, os
ataques ao BNG tefien a slia raz6n de ser na visién intolerante e antidemocratica que sustenta a
estrutura unitaria do Estado espafiol. Incomoda a existencia dunha lingua diferente & espafiola,
dunha cultura singular, dunha historia autbnoma, ou de referentes psicosociais propios. En
definitiva, o problema é a nosa mera existencia como pobo diferenciado, como nacién.

Por tanto, a espafiolizacién non sé procura a anulacién do pobo galego como comunidade
humana diferenciada, mais tamén (e ese mesmo proceso facilitao) a recentralizacion do poder
politico, reducindo a marxe do xa cativo e aparente autogoberno, mesmo do punto de vista
meramente administrativo. E evidente que este esquema resulta especialmente valioso para
poderosos intereses econdémicos e as suas terminais mediaticas que precisan dunha Galiza
submetida como mellor método para seguir tirando lucro econémico.

O reforzamento do aparello do Estado, a recentralizacion da sua intervencion politica e econémica
e 0 combate contra dos nacionalismos, especialmente dos periféricos, como o galego, atopa
nunha situacién de crise estrutural como a actual o substrato ideal axeitado sobre o que asentar
dito discurso.

Alingua non é, neste contexto, un compartimento estanco. Moi pola contra, e mais na Galiza,
lingua, economia e sociedade compartillan a mesma sorte. A defensa da lingua conleva a aposta
pola nacién no seu conxunto. Tamén porque se corresponde cunha concepcion da Galiza
desacomplexada e digna, coa autoestima colectiva. E reciprocamente, a ma salde econdémica e
social, a falta de futuro colectivo, repercute na involucion lingiiistica.

1.3. O nacionalismo e cambio de modelo socioeconémico, politico, cultural e linglistico no Estado.
Por unha alternativa democratica, popular e galega a crise econémica do modelo capitalista
neoliberal.



A crise que estamos a atravesar non é unha crise ciclica mais: é a crise do modelo neoliberal
praticado, con escasas diferenzas, polos distintos gobernos estatais e erixido en doutrina oficial da
Unién Europea e dos organismos econdémicos internacionais que, incapaces de prever e previr a
crise, teiman agora nas vellas receitas —recortes sociais, precarizacién laboral, privatizacion de
recursos e servizos publicos— esquecéndoas apenas cando de salvar as entidades financeiras se
trata. Tratase dun modelo social que eleva o individualismo egoista & categoria central da
organizacion da sociedade e propaga un economicismo extremo que pon o mercado e o beneficio
por riba da sociedade, por riba da cohesion social, da calidade de vida e da salde das persoas; un
produtivismo que se impdn mais ala dos limites ecoléxicos dunha natureza tensionada ao extremo.
En definitiva, o neoliberalismo esta nas antipodas dos principios ideol6xicos do BNG.

Na Galiza cofiecemos de vello as consecuencias destas politicas: a desigualdade, a precariedade,
a reconversion e o submetemento dos nosos sectores produtivos —a pesca, 0 agro ou a
construciéon naval- a desefios foraneos contrarios aos nosos intereses. Por iso o nacionalismo
galego sempre

cuestionou a viabilidade de modelos econémicos baseados na especulacion e na depredacién dos
recursos naturais, na precariedade laboral e nos baixos salarios defendendo, fronte aos partidos
estatais, o dereito de Galiza a formular e executar as stas proprias estratexias de
desenvolvemento. Son precisamente as clases populares as que estan a sufrir a crise do modelo
neoliberal con maior intensidade. O desemprego para os traballadores e a asfixia para a pequena
e a mediana empresa produtivas son o escenario que depara a estes sectores unha crise
producida por receitas que foron aplicadas con distintos matices polos sucesivos gobernos
espafiois nas Ultimas décadas. E sabemos tamén que este modelo neoliberal vai da man, e non
por acaso, da negacion do poder de decision e do ataque as bases linglisticas e culturais de
paises como 0 noso e, en xeral, da degradacion da democracia. E é precisamente ai onde o
nacionalismo galego debe intervir, traballando na construcién dunha alternativa verosimil e vidbel a
esta situacion de crise sistémica, fuxindo da abstraccidén e adaptada a singularidade e as
potencialidades da nosa realidade nacional.

Obviamente, non é esta a intencién do Goberno espafiol. Nin dos poderes econémicos que o
sustentan ou do envoltorio ideoléxico que lle da sentido. Moi pola contra, tratan de manter, ou no
mellor caso “refundar” un sistema capitalista que é precisamente o que provoca a desigualdade, a
discriminacion e a explotacion dos pobos, das clases traballadoras, e de amplas capas populares.

No futuro inmediato todo apunta a un empeoramento que se vera ainda agravado polas politicas
gue vefien anunciando dende a dereita e o capital especulativo, co seu discurso de privatizacions
a esgalla e medidas de apoio ao capital en detrimento das condiciéns de vida e de traballo da
maioria da cidadania. O BNG debe estar preparado para esa circunstancia, para o cal tamén
resulta imprescindibel a recuperacion e intensificacion das relacions fraternas con aquelas
organizacions e entidades que comparten o mesmo espazo de discurso e proxecto transformador
e alternativo.

No combate contra a crise econdmica o nacionalismo debe, pois, relacionar ambas as duas
cuestions: formular alternativas econdémicas que respondan aos intereses e as demandas da
maioria social e, apartir delas, ilustrar pedagoxicamente a necesidade de alargarmos o0 noso
autogoberno, afondar na democracia e defendermos a nosa identidade cultural e linguistica. Xa
gue logo, non s6 debemaos facer unha aposta firme por unha economia produtiva fronte ao
paradigma especulativo, tamén por un modelo de sociedade onde os dereitos sociais —ao ensino,
a vivenda, ao traballo, a unha vellice digna, etc.- non estexan regulados polo mercado, senén que
sexan garantidos polos poderes publicos.

1.4. Optimizar a potencialidade social do nacionalismo na Galiza.

O nacionalismo é hoxe unha realidade asentada socialmente na Galiza, referencial para unha
parte importante dos sectores mais dinamicos e comprometidos da nosa sociedade, e cunha
capacidade de mobilizacién social, de influencia ideoldxica e iniciativa politica contrastabel, en
moitos casos por enriba da adhesion electoral. Posuindo ademais unha presenza institucional non



desdefidbel, unha estrutura territorial mellorabel, mais consolidada, e un importante activismo
social na sta militancia. Desde a perspectiva do fortalecemento do nacionalismo e do avance do
autogoberno nacional, o BNG vai realizar unha andlise especial sobre a estrutura socioeconémica
de Galiza despois das fondas mudanzas sofridas nas ultimas décadas.

O nacionalismo galego debe aproveitar todos o0s resortes ao seu alcance para criar as condicions
que permitan o seu avanzo e consolidacion social. Convertermos o0 BNG nunha organizacion da
masas: alargamento da militancia e fidelizacién dos simpatizantes, envolvéndoos activamente na
vida organizativa e na accién politica do BNG estabelecendo, a tal fin, novas vias da participacion.
A organizacion é un elemento chave, indispensébel, para a consecucion dese obxectivo. Priorizar,
por tanto, a posta en marcha de medidas que permitan acadar un corpo militante formado,
informado, coherente e ben organizado, con estruturas territoriais e sectoriais con
funcionamento regular, e con vinculacion e incidencia na representacion institucional, que
posibiliten o aproveitamento maximo do imenso potencial que posuimos, debe ser un obxectivo
preferente para o BNG.

2.- PERFIL E OBXECTIVOS POLITICOS DO BNG
2.1. Actores e destinatarios da alternativa nacionalista na Galiza

O BNG, como organizacion nacionalista, representa unha alternativa de transformacién
socioecondémica, politica, cultural e linguistica de Galiza. Como tal, 0 BNG aspira a representar
todo o amplo espectro social que posule un certo sentido de pais, facendo avanzar o movemento
nacionalista nha Galiza, nas actuais circunstancias, como forza de oposicion fronte ao PP. Asemade
aspira a ser visualizado, a cada paso de forma mais nidia, como Unica posibilidade de cambio real
positivo para Galiza, pola maioria da sociedade.

Hai sectores que participan ideoldxica e materialmente dun modelo de Estado espafiol desigual e
contrario ao pluralismo nacional, aqueles que estdn mais vinculados con empresas multinacionais
de distintos ambitos -desde o enerxético até o mediético- cuxa razén social esta residenciada en
Madrid. Eses sectores contan ademais coa complicidade de poderes mediaticos de titularidade
galega que, pese a non teren vinculacién formal con matrices espafiolas, defenden vicariamente o
modelo recentralizador espafiol para Galiza por considerar que unha Galiza dependente e
atrasada é a mellor garantia da perpetuacion do seu dominio.

A poboacion galega, en xeral, debe ser a destinataria da accién politica do BNG. Pero neste
contexto de dinamica continuada de anos en que perdemos apoios da poboacién urbana e nova,
deben ser estes segmentos centro de especial atencion, revisando no necesario as lifias de
actuacién e mesmo o xeito de estruturarnos territorialmente para adaptarnos as novas realidades
urbanas ou do funcionamento de Galiza Nova, na procura de mais protagonismo da mocidade na
lifa de actuacion do BNG.

A nosa presenza no Goberno demostrounos que o nacionalismo galego ten a sGa razén de ser nas
potencialidades das clases traballadoras e da pequena e mediana burguesia vinculada &
economia produtiva. As clases sociais que crian riqueza e que poden estar obxectivamente
interesadas na existencia dun marco politico galego de decisién son as proclives a comprender a
necesidade do nacionalismo e as que poden facer que avance, aqui e agora. Sen arroupe das
clases populares ningun proceso de emancipacion nacional e social € posibel. Tampouco o é
ningun proceso de consolidaciéon do nacionalismo desde o Goberno. O BNG debe ter unha
relacion diplomatica e correcta con todos os axentes sociais, mais debe deixar patente cales son
os destinatarios fundamentais da sua politica. Isto é basico para que o nacionalismo politico estea
sempre arroupado polo nacionalismo social.

Temos xa detras un longo percorrido; debemos tirar conclusions da nosa experiencia e asumir a
nosa actuacion futura con realismo e coa convicién da necesidade e utilidade do nacionalismo
galego, como instrumento insustituibel para mudar o papel da Galiza no Estado espafiol, para
desenvolver as nosas potencialidades como pobo e para contribuir a unha orientacion
internacionalista do marco europeo e do mundo. Un verdadeiro autogoberno, con capacidade e



competencias reais, realmente responsabel, é unha das condiciéns prioritarias para o
desenvolvemento produtivo do pais e para a slUa vertebracion. Polo tanto, a alternativa
nacionalista significa mellorar as condicions de vida desde a auto-estima e a confianza nas
nosas posibilidades e capacidades como pobo. O labor social e institucional do BNG debe estar
orientado a estes fins. Actuando sempre no seo da sociedade, traballando na sua vertebracion,
0 obxectivo politico Ultimo sera facer aboiar a maior consciencia nacional, estimulando a
confianza na capacidade do pobo galego e transformando o sentimento en identificacion e
practica politico-social.

2.2. A colaboracién entre as organizaciéns do campo nacionalista e 0s obxectivos comuns.

A partires da base social tradicionalmente identificada co proxecto nacionalista debe ser obxectivo
do BNG aumentar o &mbito de incidencia deste proxecto. A ampliacion do mesmo non vira da man
de sectores sociais que tefien uns intereses e/ou unha ideoloxia contraditoria coa base social mais
firme do nacionalismo. Por esa razén o BNG debe identificar con claridade os trazos definitorios da
sUa base social ao redor da que pivota 0 noso proxecto para, a partir de ai, definir a estratexia de
ampliacion e alargamento da base social organizada ou organizabel.

O Blogue Nacionalista Galego comparte con outras organizacions sindicais e sociais principios
comuns por estaren situadas tamén no ambito do nacionalismo, particularmente o da auto
organizacién no marco da nacion galega. Especial interese ten a relacion do BNG coas
organizacions sindicais, socio-profisionais, empresariais, culturais e ecoloxistas que tefian Galiza
como marco de actuacion e/ou unha orientacion nacionalista.

A colaboracién e coordinacién con elas contrible & conquista de melloras laborais e sociais, a
defensa dos servizos publicos, ao impulso da economia produtiva, & esixencia de medidas
gobernativas para confrontar a crise econdémica do punto de vista dos intereses maioritarios, ao
cofiecemento e posta en valor da nosa cultura e do noso patrimonio natural, ao impulso dos
procesos de normalizacion de usos do galego. En definitiva, a crear a atmosfera de
responsabilidade e confianza na nosa capacidade, que é o que axuda a espallar a conciencia
nacional galega.

O BNG estabelecera unha relacion fluida e constante cos movementos sociais vencellados ao
nacionalismo. O obxectivo serd chegar a posicionamentos e reivindicacions comuns sempre que
sexa posibel. Consultarase a sta opinién para definir estratexias e 0 BNG oferecerase de canle
transmisora nas institucions, de compartillar a analise, loitando por abrir espazos para que as suas
reivindicacions sexan escoitadas e defendidas.

A experiencia do goberno obriganos a traballar a prol dunha mellor e mais eficaz relacién coas
organizacions sociais do nacionalismo, tecendo obxectivos e articulando estratexias comuns. A
relacion debe fundarse en dous principios complementares:

- Dunha banda, a autonomia e a correlativa especializacion de cadansta organizacion e do propio
BNG no ambito que lles € propio.

- Da outra, a consciencia de facermos parte todos do movemento nacionalista e de sermos todos
corresponsabeis do seu avanzo social.

Para o0 avanzo do noso proxecto € preciso o suporte das organizaciéns sociais e sindicais. A
relacion debe ser sempre en mutuo beneficio e debe intensificarse. Deben mesmo
institucionalizarse ambitos simbdlicos comuns (por exemplo, mitins, xornadas organizadas
conxuntamente,...). As organizacions sociais do movemento nacionalista deben entender que sen
referente politico o proxecto nacionalista non é viabel e, ao mesmo tempo, o proxecto politico debe
entender que sen referentes sociais non é posibel o progreso dunha alternativa como a nosa.

2.3.- O BNG como forza de oposicién social e institucional ao PP na Galiza.



O BNG asume 0 compromiso, nesta nova situacion, de realizar, en consonancia coa sta
alternativa politica, unha oposicién firme contra as politicas que a dereita espafiola esta empefiada
en aplicar desde o Goberno galego. Abrese un tempo politico no que previsibelmente a dereita vai
endurecer as medidas represivas contra as liberdades colectivas e contra todos os sinais da
identidade propios da nosa nacion. O espafolismo vai encentar un proceso de poda das ponlas
que sustentan o proxecto emancipador galego. O PP representa:

a) converter o goberno galego nunha sucursal das estratexias do PP espafiol, decididas na sta
sede de Madrid.

b) instrumentalizar Galiza para servir ao seu obxectivo de conquistar o goberno do Estado.

c¢) destruir o as politicas iniciadas polo nacionalismo desde a Xunta, na medida en que ian
encamifiadas a unha mudanza social e econémica e a autoestima colectiva.

d) politica de privatizaciéns de servizos publicos e incapacidade para optar por unha economia non
especulativa.

e) paralise e involucidn no proceso normalizador do noso idioma.

f) secundarizacién e marxinacion das nosas manifestacions culturais.

g) confesionalidade relixiosa.

h) paralise no avance do autogoberno.

A oposicidn a esta politica, para ser eficaz, necesita de aliados sociais, de cobertura na base, de
compromisos e mobilizaciéns das maiorias sociais afectadas. O noso labor de oposicién debe ter
0s seguintes obxectivos: Por unha banda, defender as medidas tomadas polo goberno bipartito en
favor do benestar social e da nosa identidade linglistica e cultural. Pola outra; acompafiar aos
sectores sociais que padecen os efectos da crise econémica; asumir a defensa incondicional de
todas as medidas que promovan o mantemento e ampliacién das redes publicas de proteccion dos
dereitos laborais e sociais; afondar na elaboracion de propostas alternativas & l6xica econémica
dominante que permitan ir abrindo novas dinamicas de acumulacion de forzas en favor dun
modelo diferente de creacion e distribucién da riqueza.

O BNG, como forza de oposicién social e institucional ao PP na Galiza, debe situarse na cabeza
visibel dunha ampla mobilizacién a prol dos intereses populares de Galiza, retomando o papel
didactico e pedagdxico que a historia do nacionalismo ten reservado para a creacion de
conciencia nacional, antepofiendo os dereitos colectivos fronte ao interese das forzas
concentradoras de capital-poder e acentuando unha defensa fechada daqueles sinais de
identidade propia como a cultura e a lingua, que tefien ante si nos préximos tempos perigos de
deturpaciéon e musealizacion.

O nacionalismo galego ten que ser vangarda ha oposicion destinada a desvendar o verdadeiro
significado da politica do PP. Debe servirnos para o avance social dos postulados nacionalistas.

O BNG, con realismo, aspira a ser unha forza politica mais introducida socialmente e con mais
capacidade de determinar a politica galega. O nacionalismo galego é a antitese do que o PP
representa como alternativa reaccionaria e anti-nacionalista. A introducion do nacionalismo na
base popular do PP ten que vir a través dos conflitos sociais que a afecten, actuando de forma que
contriblia a un cambio de mentalidade. S6 a iniciativa, e a atencion aos problemas do pais, pode
permitirnos criar unha dialéctica politica na Galiza que non sexa unha mera trasposicion da politica
espariola.

Malia que BNG e PSOE representamos non sé dous proxectos politicos distintos mais tamén duas
formas de concibir Galiza e de actuacion politica, procuraremos acordos tacticos no ambito
institucional co PSOE para favorecer coincidencias na accion e dinamicas propias das
necesidades de Galiza. A visualizacion dunha alternativa democrética ao PP debe conlevar unha
dialéctica politica propia de Galiza.

2.4. Demaocracia e pluralismo no Estado. O modelo bipartidista antitese da alternativa nacionalista,
da democracia, do pluralismo e dun modelo econémico-social, politico-cultural e linglistico
alternativo.



Actualmente o chamado Estado das autonomias esté ancorado, sen sair dunha descentralizacion
burocratico-administrativa, expresando a incapacidade de evoluir cara un estado plurinacional pola
cerrazon e hostilidade dos poderes hexemadnicos, desde os econémicos e mediaticos aos politicos
e ideoloxico-culturais. O proceso seguido polo Estatuto vasco, primeiro, mesmo coa negativa das
Cortes a sta admisién a tramite, e o do Estatut catalan, a espera da sentenza do Tribunal
Constitucional, cos mais que probabeis recortes, apds pasar pola peneira das Cortes espafiolas e
ser aprobado en referendo polo pobo catalan, evidencia as limitaciéns do actual marco autonémico
e constitucional para unha transformacion democratica do Estado espafiol. O modelo bipartidista
estatal é refractario a esta democratizacion, igual que o € ao respecto polo pluralismo politico, que
paradoxalmente é un valor constitucional. Coa actual configuracién do Estado, as alternancias no
Goberno se producen entre as duas ponlas do bipartidismo, ambas, malia os matices de
importancia, contrarias a calquera cambio cualitativo na sta configuracion.

Os nacionalismos son no Estado a antitese do modelo bipartidista, a expresién mais xenuina do
pluralismo politico e asemade simbolizan a posibilidade de configurar poderes e tendencias
(econdmicos, mediaticos, culturais, lingtisticos, marcos de decision e auto-organizacion...) a
través dos gobernos autonémicos, que entran en contradicion cos hexemonicos a nivel estatal.

A democracia, o pluralismo, o anti-monopolismo, a diversidade cultural e linglistica dependen, en
grande maneira, da vitalidade dos movementos nacionalistas no Estado. A dereita espafiola,
representada polo PP, ten abrazado con entusiasmo a causa do combate contra o nacionalismo en
nome da espafiolidade e dunha concepcion da democracia destrutiva coa expresion do pluralismo
politico, consoante coa sUa vocacion hexemonista e autoritaria. A esquerda espafiola mantén unha
postura erratica, confusa, moitas veces seguidista, puramente tacticista e, no fondo, conivente coa
tese de que os nacionalismos deben ser reducidos ou eliminados do cenario politico. O aparente
cambio operado na primeira lexislatura do Goberno Zapatero, que anunciaba un debate mais
aberto e posibilista sobre o avance no autogoberno das naciéns, semella agora paralizado.

O bipartidismo é o reflexo dun modelo socioeconémico profundamente inxusto e que se
caracteriza por un altisima concentracion do poder politico, econémico, mediatico e financeiro
nunhas elites cada vez mais minoritarias.

Non podemos caer no erro de sustentarmos a teses de que as duas patas do bipartidismo son
intercambidbeis, pero o que si debemos é denunciar como antidemocratica a sla entente sobre 0s
asuntos esenciais da politica estatal e nomeadamente a sta determinacién por ir estendendo a
sua hexemonia a todos os territorios do Estado.

Enfrontar o bipartidismo require promover unha reforma no Estado. E preciso estreitarmos as
alianzas politicas cos outros referentes nacionalistas e procurar neste sentido o alargamento de
Galeuscat ao conxunto do nacionalismo politico operante no Estado. O nacionalismo debe actuar
cun maior grao de coordinacion na defensa do minimo comun denominador: a) A
plurinacionalidade; b) o dereito de todos os territorios do Estado a formular un modelo de
desenvolvemento econémico autocentrado; c) estabelecer un novo sistema de financiamento
autonémico que remate coa incongruencia de que se descentralicen os gastos, pero non 0s
ingresos.

2.5.-A relevancia politica da presenza do BNG nas Cortes Xerais.

A presenza de Galiza desde 1996 no cenario da politica estatal condicionou a estratexia dos
partidos espafiois, e mesmo 0 BNG chegou a condicionar a politica practica do Goberno espafiol
respecto do noso pais. Sen dubida, cando o BNG foi nhecesario para conformar maiorias
parlamentares de apoio ao Goberno, puidemos negociar acordos claramente beneficiosos para o
pais. Podemos afirmar que houbo un cambio de posicién, no aspecto cuantitativo, do Goberno do
Estado respecto de Galiza grazas ao BNG, especialmente evidente nos Orzamentos desde 2006
até hoxe.



Porén, a presenza nas Cortes ten un valor altamente simbdlico tamén. Quen non ten ali presenza
case que non existe no escenario politico. Significa, ademais, que hai vontade de existencia como
nacion e dignidade nacional con capacidade para expresarse no contexto estatal. Na nova
situacion, con Goberno PP na Galiza, e un PSOE no Estado escorado cara posiciéns pactistas
(situacion en Euskadi) e recuando na slias posicions democraticas, erratico perante a crise
economica, o BNG ten que redefinir e matizar mais a sta actuacion nas Cortes. O BNG ten que
manter un perfil claro fronte a crise desde a diferenza de ser unha forza politica galega e popular.
Debe ao mesmo tempo seguir mantendo a dispofiibilidade a acordos pontoais co Goberno espafiol
en beneficio de Galiza, de forma que non poidan ser instrumentalizados ou manipulados polo
Goberno PP.

O BNG manterase como unha forza de oposicién con suficiente intelixencia para chegar a acordos
puntuais co Goberno ou coas outras forzas de oposicién. En todo caso, o BNG denunciara sempre
a demagoxia e o oportunismo politicos do Partido Popular, evitando facerlle o xogo na sua
estratexia de acceso ao poder no estado.

Por ultimo, a actividade parlamentar intensa e en conexion coa sociedade debe seguir
caracterizando a presenza do BNG nas Cortes, hoxe mais crucial que nunca.

3. ACTUACION MUNICIPAL, PRESENZA SOCIAL E DEFENSA DOS INTERESES
COLECTIVOS. AUMENTAR A BASE SOCIAL ORGANIZADA DO BNG EN TODO O PAIS

A implantacién social do BNG, a ampliacion da sua base social e da militancia, a integracién na
vida politica interna da afiliacién, ten na nosa organizacién unha relacion moi forte coa actuacion
municipal polo que as organizacions locais e a actuacién municipal constitien os elementos
basicos da organizacién e da presenza social do BNG.

O marco no que se desenvolve o0 noso traballo municipal esta caracterizado por unha estruturaciéon
territorial, institucional e normativa mal adaptada a realidade de Galiza. Os concellos estan
concibidos como contrapeso politico ao poder autonémico, cun funcionamento lastrado polo
localismo baseandose nunha suposta autonomia local, mais curiosamente s6 en relacion coa
institucion autonémica e non asi coa estatal, e unha gran compofente personalista coa
potenciacién do alcalde ou alcaldesa como figura Unica. A consecuencia intencionada de todo isto
€ a extensioén dun lugar comun falso: nos concellos importa pouco a ideoloxia, o fundamental é a
xestion.

Este modelo, disfuncional para Galiza, resulta distante e contraditorio cos nosos plantexamentos
politicos. Por iso debemos centrar o noso traballo municipal non sé na xestién administrativa e
burocrética, senon, sobre todo, na implementacion do noso proxecto politico na vida municipal.

En consecuencia a nosa actuacién debe rexerse polos seguintes principios:

- Todas as actuacions que se fagan no ambito local (xestidn, oposicion, mobilizacion,
sensibilizacion, debates sociais, etc.) deben dar resposta a obxectivos politicos claros, definidos,
priorizados e impulsados de xeito que cada actuacién concreta, incluidas as institucionais, tefia un
sentido e unha finalidade previamente definidos.

- Somos nacionalistas e esa condicion débese plasmar non s6 na nosa analise politica e na
defensa do noso ideario politico, sendén tamén na translacién de iniciativas, politicas concretas e na
execucion dun proxecto de concello inserido nun proxecto nacional.

- O BNG debe actuar sempre con iniciativa, introducindo na sociedade os debates sobre as nosas
propostas que permitan, ademais, acrecentar a base social organizada.



- Definir e regular a relacion entre a organizacion local, garantindo a sta participacion na definicion
e impulso politico, e 0s grupos municipais, conxugando o papel de direccién politica da
organizacion coa necesaria autonomia de accion dos cargos publicos.

- A organizacién serd sempre a responsabel de fixar os obxectivos politicos e os métodos de
actuacion, definir as liflas basicas da actuacion politica, establecer a prioridade das actuacions,
marcar as actuacions de maior repercusion social e avaliar periodicamente a marcha da actuacion
municipal. Ademais, a organizacion debe complementar e reforzar o noso traballo institucional de
oposicién ou goberno, a través do traballo de informacién vecifial, introducion social,
agrandamento da base organizada do BNG e explicacion e valorizacion social da nosa accion de
goberno municipal.

3.1. Presenza do BNG nos Gobernos municipais: Acordos programaticos e formas de actuacion.

Ainda que existe unha enorme diversidade de situacions dependendo do tamafio do Concello e
das condicions nas que estamos no Goberno, as pautas basicas de actuacion deben ser as
mesmas en calquera dos casos, adaptados logo a cada casuistica particular: proxecto nacionalista
claro, mensaxes claras, priorizacién da accién de goberno, relacionamento equilibrado da xestion
e 0s obxectivos politicos prefixados, participacion e corresponsabilidade social. Os obxectivos
fundamentais da nosa presenza nos gobernos son: dar solucién aos problemas da sociedade e
servir ao proxecto politico do nacionalismo e de emancipacion nacional.

Cando estamos nun goberno de coalicion co PSOE, a situacion vilvese moito mais complexa pois
as analises politicas das duas forzas son distintos. O BNG entende que a ocupacién da maioria
das institucions municipais por un Partido Popular centralista e obsesionado coa eliminacién dos
nosos sinais de identidade e consciencia nacional, seria negativo para Galiza, polo que as
coalicibns entendémolas como necesarias para conxurar este perigo. O PSOE esta nunha
conxuntura diferente. A slUa deriva centralista, cada vez mais acentuada, asi como a constatacion
da sua falla de lealdade cando son a forza minoritaria fai que tefia un comportamento que en
moitas ocasiéns compromete 0S propios pactos.

Obviamente o0 BNG, por criterios politicos, ten 0 maximo interese en que 0s pactos sigan. Tendo en
conta que o problema é mais de actitude politica de fondo e de incumprimento dos acordos que do
contido dos propios acordos non é oportuno proceder a unha revision global do pacto polo que a
revision debe quedar circunscrita aos casos que de mutuo acordo se consideren necesarios. Esta
revision debe estar orientada & procura da maior efectividade no plano politico e social.

A actuacién do BNG nos gobernos municipais debe guiarse polas seguintes orientacions:

- O BNG nos Gobernos Municipais debe ter un perfil nidio e ben definido fuxindo da dispersion de
mensaxes e do hiperactividade da xestibn como fin en si mesmo.

- O BNG debe impulsar politicas transformadoras e orientadas ao fortalecemento do noso caréacter
nacional e a apostar polo benestar e mellora das condiciéns de vida da cidadania, especialmente
das persoas mais desfavorecidas.

- Aplicar na nosa accién de goberno as propostas relativas & administracion local incluidas no
programa de goberno co que concorremos as elecciéns autonémicas.

- Elaboracién de plans de traballo conxuntos entre 0s grupos municipais e organizaciéns locais
para lograr que o poder municipal do BNG se traduza en medre organizativo e maior introducion
social do nacionalismo.

- Actualizar as férmulas de participacion e mellorar a comunicacion entre 0s cargos municipais e a
nosa base social. Unha militancia informada e participe dos debates e tomas de decisién é a
mellor garantia para trasladar & sociedade a nosa accion politica.

- Temos que abordar abertamente os pactos co PSOE sobre a base de estratexias politicas
comuns. Os gobernos de coaliciéns deben estar baseados na lealdade e no respecto mutuos.

- Andlise da situacion na que se atopan os distintos gobernos de coalicion procedendo & revision
dos que sexa necesario e adoptando as correccions para o cumprimento dos acordos.

- O BNG debe manter na stia actuacién municipal un perfil propio que debe plasmarse nas
propostas, na forma de executalas e estabelecendo complicidades sociais.

- Actualizacion da estratexia de actuacién en todos os gobernos municipais nos que participamos,



garantindo a participacion da militancia na que se definan, polo menos, 0s seguintes aspectos:
obxectivos politicos a desenvolver polo BNG en diversos planos de actuacién (organizativo,
institucional e social), temas a abordar no espazo temporal que vai até o 2011 e coordinacion entre
0S grupos municipais e a organizacion.

3.2. O BNG como forza de oposicién nos concellos.

E preciso desterrar definitivamente a tan estendida idea de que a politica de verdade s6 se pode
facer dende o goberno, o que levou a situacidns tan paradoxais como a de vivir como éxito ter
unha representacion minguada se permitia ter responsabilidades de goberno e como un fracaso
unha nutrida representacion na oposicién.

Os obxectivos politicos basicos do BNG (aumento da conciencia nacional, activacion e ampliaciéon
da nosa base social, clarificacion ideoloxica de cada vez mais amplas capas das clases populares)
poden avanzar en calquera situacion, malia os gobernos disporen de mais instrumentos. Desde a
oposicion pode realizarse unha politica nacionalista coa mesma eficacia e co obxectivo de acadar
apoio social para ter a maioria social que nos permita gobernar.

Pa iso é preciso realizar unha correcta identificacion dos temas nos que imos a centrar a nosa
actividade politica, da idonea engrenaxe da nosa representaciéon municipal coa organizacién e da
necesaria implicacion de mais amplos sectores sociais no traballo a desenvolver.

A nosa actuacion municipal na oposicion deber ter en conta 0s seguintes criterios:

- A nosa actuacion na institucion debe estar orientada a obxectivos politicos, ao activismo social e
introducir na sociedade debates por iniciativa do BNG.

- Tentar transmitir que temos un proxecto nacionalista de goberno con perfil nidio e alternativas
realistas.

- Xerar na cidadania a necesidade dun cambio politico e que este sexa liderado polo BNG, para o
gue debemos facer explicita a nosa alternativa politica e que esta se perciba como cribel e
verificabel.

- Definir coa antelacion suficiente as candidaturas para que se visualice a credibilidade das nosas
equipas.

- Analizar e definir desde os consellos comarcais e os consellos locais, en colaboracion coas
distintas asembleas, a nosa politica municipal.

- Incorporar & organizacion a todas aquelas persoas que forman parte da nosa base de
simpatizantes e colaboradoras/es.

- Manter unha politica informativa acaida (voceiros locais, web) que garantan a transmisién directa
da nosa mensaxe ao conxunto da sociedade.

- Intensificacion do traballo social e da participacion da militancia has organizacions sociais.

- Defensa dos avances politicos logrados polo BNG desde o Goberno galego.

3.3. Por un modelo de politica municipal nacional. A coordinacion necesaria e a definicion de lifias
de actuacions comuns.

O BNG carece dun modelo de politica municipal a nivel nacional por maltiples razéns que non
se poden apor s6 a falla de medios ou de vontade politica, sendn que ten causas mais fondas. A
disparidade de situacions que fai complexa a tarefa si se pretende homoxeneizar sen unhas
premisas claras, a necesaria autonomia das Asembleas/Consellos Locais e Grupos Municipais
sempre deixou fendas para unha excesiva atomizacion sen chegar nunca a acoutarse con
claridade cales deberan ser os seus limites.

A isto hai que engadirlle as dificultades que temos atopado para que se interiorice a importancia do
gue chamamos politica municipal nacional, como consecuencia das dinAmicas propias dos
gobernos locais, polo que é esencial implicar & organizacion -local e comarcal, no seguimento e
supervision da execucién da politica municipal nacional no ambito local.

En relacién aos contidos politicos, hai que trazar unha clara lifia divisoria: cada concello ten unha
dinamica propia que s6 pode ter unha resposta acaida con certa autonomia local. Agora ben, cada



asemblea local pode definir o modelo que enfronte a sla realidade pero sempre que 0S seus
contidos politicos e os seus métodos de actuacidén estean claramente dentro dos pardmetros do
nacionalismo.

A accioén politica do BNG nos concellos deber servir para abrir un debate amplo e responséabel
sobre a estrutura territorial de Galiza, apostando por un modelo baseado nas parroquias, barrios e
concellos e nas comarcas e areas metropolitanas nas que se insiren. Neste sentido, o BNG debe
tomar a iniciativa nos debates nacionais sobre politica municipal: 0 marco lexislativo de réxime
local, a racionalizacién do mapa municipal do pais, o financiamento das instituciéns locais, o papel
da FEGAMP, etc...

As cidades galegas constitllen unha realidade sociopolitica de primeira orde en Galiza e a sUa
relevancia na politica nacional do BNG merece toda a atencion da propia direccion nacional. O
peso demogréfico e electoral ou a influenza que a dindmica politica de Vigo, A Coruiia, Ourense,
Santiago de Compostela, Pontevedra, Lugo ou Ferrol exercen sobre o resto do pais, fan obrigado
abordar férmulas que aseguren a maxima coordinacién e implicacién da direccién nacional na
politica do BNG nas cidades.

A nosa accion de goberno nas cidades, a toma de posicién dos nosos alcaldes, tenentes de
alcalde ou portavoces municipais sobre determinados asuntos, as crises dos gobernos locais, as
polémicas coa administracién galega ou estatal, etc. sobardan os limites locais e adquiren con
frecuencia relevancia e trascendencia nacional.

Ao mesmo tempo, 0s e as nosas principais referentes nas cidades poden e deben converterse en
emisoras da opinién e posicién politica nacional do BNG para amplificar e reforzar a nosa
mensaxe e discurso.

Coa experiencia acumulada podemos apuntar as seguintes medidas para avanzar hun modelo de
politica municipal nacional:

- Construir e proxectar a nivel nacional un perfil propio da politica municipal do BNG: politica local
e concellos para construirmos e facer nacion, para xerar mais benestar e mais emprego, mellor
xestion, mais transparencia, mais democracia e participacion.

- Criar un modelo de politica municipal baseado na autonomia local dentro dos paradmetros dos
contidos politicos e ideoldxicos e dos métodos de actuacion do BNG, asi como coa fixacion de
postura ante asuntos e preocupacions comuns e o intercambio da xa abundante experiencia
existente.

- Creacién dunha Comisién Nacional de Politica Municipal, que inclda tanto a Secretaria Nacional
como as de ambito comarcal, que terd a responsabilidade de coordinacion, seguimento e proposta
de estratexias 2009-2011 en todos os concellos e deputacions atendendo &s diferentes
casuisticas. Reproducién no @mbito comarcal dun esquema similar.

- No ambito local, definicién de estratexias de actuacién municipal, procurando a participacion do
conxunto da militancia; fuxindo da concepcion que relega a politica municipal a que se fai dentro
da institucion.

- Coherencia e homoxeneidade das politicas locais. Evitar contradicions entre gobernos e entre
gobernar e estar na oposicion.
- Executar as previsidns contidas no programa marco das pasadas elecciéns municipais.

- O Consello Nacional velara pola homoxeneizacion das obrigas e dos dereitos dos grupos
municipais en todos os seus aspectos: financeiros, de relacién coa organizacion, de aceptacion
das decisions colectivas, de comportamento publico, etc.

- A organizacién de xornadas e encontros sobre asuntos ben definidos garantindo a sta
operatividade con borradores previos, fuxindo dos amplos foros de debate para fixar supostas



posturas en comun que case nunca chegan a conclusions operativas.

- Definicion do papel que deben cumprir as Deputaciéns nas que co-gobernamos na sua relacién
C0S NOSO0S grupos municipais e coordinaciéon entre as politicas locais e a accion das deputaciéns
da Corufia e Lugo, para o seu mutuo reforzamento.

- Poder local do BNG en proveito do reforzo organizativo (mais afiliacion e implicacion dos
gobernos nas camparias nacionais do BNG) e electoral noutros procesos electorais.

- Coordinacion da representacion do BNG nas mancomunidades e noutros instrumentos de xestion
municipal.

- Coordinacion entre a direccion nacional do BNG e as direccions locais das cidades e, polo tanto,
a integracion da politica das cidades na politica nacional do BNG.

3.4. Importancia das eleccions municipais de 2011.

As Eleccions Municipais 2011 deben constituir un grande reto para o BNG como instrumento para
fortalecer a implantacion territorial e social e avanzar na clarificacién social das nosas alternativas
politicas. Ao tratarse dun proceso onde o campo de xogo vai ser fundamentalmente o dos
concellos, vainos permitir facer unha politica moi directa de contacto coa sociedade, coa sta
probleméatica real.

Compre iniciar a preparacion destas eleccidéns para mellorar a nosa implantacion social, territorial e
electoral:

- De cara a acadar un maior numero de alcaldias e de presenza municipal, elaborar antes de
outubro deste ano un Plan de Traballo no que se avalie con profundidade politica a situacién real.
Tomar decisions con tempo e de xeito matizado e po6r en funcionamento as medidas adoptadas
nesta

Asemblea, coa finalidade de afrontar as vindeiras municipais coas maximas garantias de éxito.
Mellorar a nosa colaboracion cos colectivos vecifiais, sociais, etc. que actien en cada entorno.

- Desefiar unha estratexia acaida, nese Plan de Traballo, para a recuperacion do voto urbano.

4.- PRINCIPIOS POLITICOS DO NACIONALISMO E FUNCIONAMENTO DO BNG UNIDADE,
PLURALISMO, LEALDADE E OPERATIVIDADE.

Todas as persoas, colectivos e partidos que conformamos o actual BNG debemos aceptar que
existen distintas formas de desenvolver o patrimonio programatico comun, que todas elas son
lexitimas e que s6 hai un limite que non podemos sobordar: o da propia destrucion da organizacion
como instrumento ao servizo de Galiza.

Perante a nova situacion, compre lembrar principios basicos que dan coherencia e cohesién ao
BNG como instrumento eficaz para a actuacién politica. Hoxe mais que nunca temos que sulifiar o
valor da unidade: sen esta unidade o nacionalismo non é viabel como alternativa politica
significativa na Galiza. A estrutura frontista fai vidbel a unidade organica do nacionalismo galego. A
diversidade ideol6xica, o pluralismo, € unha realidade que ten a sta pegada na concepcién
organizativa do BNG, como un valor ineludibel, que ten que ser aceitado e respectado.

Son os principios basicos do nacionalismo galego os que prestan vertebracion nun todo a
diversidade ideoloxica do BNG. A lealdade a estes principios e ao seu desenvolvemento analitico
bésico, discutido e aprobado nas sucesivas Asembleas Nacionais do BNG, constitie a chave para
actuarmos como alternativa politica coherente e cohesionada. Os acordos e as decisions colectiva
e democraticamente tomadas, conforme aos principios e resolucidons asembleares, tefien que ser
respectados escrupulosamente se queremos que o BNG tefia a operatividade que unha forza



politica necesita en calquera circunstancia, € moito mais en circunstancias adversas. Neste
sentido, a lealdade é coa organizacién, co colectivo que a conforma e cos principios e as decisions
gue a moven. Para todos os militantes, pero especialmente para 0s que ostentan cargos na
direccion e nas instituciéns, o principio de lealdade esixe discrecién respecto dos debates internos,
das resoluciéns aprobadas, para sermos operativos no exterior. A lealdade conleva
corresponsabilidade, isto €, desempefio das funciéns encomendadas, cun sentido de identificacion
coa lifia politica e as decisions acordadas. Conleva no facer deixacion de funciéns. O debate
necesario e as discrepancias l6xicas deben ter unha canle exclusiva dentro das estruturas
orgénicas. A lexitima discrepancia externa non pode converterse nun arma de deterioro social do
BNG e moito menos en boicot activo a sta actividade politica.

Da conxuncion equilibrada destes principios vai depender en boa maneira a vitalidade do BNG no
futuro inmediato.

Hai que falar menos te tacticas para acadar o poder e mais de ideas para convencer 6s cidadans.
Esa teima obsesiva polo poder € percibida pola sociedade como cobiza, e ningunha sociedade
desexa uns politicos asi.

Parece que tanto no BNG coma no PSOE existe unha mala conciencia do que foi o bipartito e
necesitan xustificarse como aliados imprescindibles para chegar 6 poder... outra vez o poder!
Porque non nos adicamos primeiro a facer un proxecto serio para o BNG, un proxecto serio para
Galiza e un proxecto serio para Galiza no mundo, porque non hai que esquecer que vivimos nun
mundo globalizado, sen fronteiras e non podemos andar “por ahi” a deriva.



